
Sulisut asiameersut pillugit § 37 tunngavigalugu apeqqutip nr. 2019/221-ip 
akineqarnera 

Asasara Sofie 

Inatsisartut suleriaasianni § 37, imm. 1 naapertorlugu sulisut asiameersut Nunat
sinniittut pillugit Naalakkersuisunut apeqquteqarputit. Apeqqutitit suliassaqarfin
nut innersuunneqarsimapput tulliuttumilu akineqarlutik. 

Apeqqut l: 
Naalakkersuisut ilisimatitsissutigisinnaavaat Asiameersut qassit Qallunaat 
Nunaata iluani innuttaaqataassutsimik peqanngitsut Nunatsinnut ukiuni 
2015, 2016, 2017, 2018, ullumikkumullu 2019-imi Nunatsinnut 
tikisinneq arsimanersut sulisussaaleqineq pissutigalugu? 

Akissut: 
• 2015: 78 
• 2016: 184 
• 2017: 190 
• 2018:298 
• 2019:62 

Kisitsisit Styrelsen for International Rekruttering og Integration (SIRI) pissarsiaa
pput. 

Apeqqut 2: 
Naalakkersuisut ilisimatitsissutigisinnaavaat Asiameersut Qallunaat 
Nunaata iluani innuttaaqataassutsimik peqanngitsut ukiuni 2015, 2016, 2017, 
2018, ullumikkumullu 2019-imi Nunatsinnut tikisinneqarsimanersut 
Qallunaat Nunaata iluani innuttaaqataassutsimik pigisaqartumik 
katinnissaq pissutigalugu? 

Akissut: 
• 2015: 14 
• 2016:9 
• 2017:3 

• 2018: 7 
• 2019:2 

Nammineq Naalakkersuisoqarfiup kisitsisaatai. 

Apeqqut3: 
Naalakkersuisut ilisimatitsissutigisinnaavaat Asiameersut Qallunaat 
Nunaata iluani innuttaaqataassutsimik peqanngitsut ukiuni 2015, 2016, 2017, 
2018, ullumikkumullu 2019-imi Nunatsinnut tikisinneqarsimanersut Asiamit 
aggerfeqartumik ilaquttaminnut Nunatsinni nunaqalersimasumut 
ilaqutaanertik pissutigalugu? 

Akissut: 
• 2015: 11 
• 2016:45 
• 2017: 30 
• 2018: 52 
• 2019: 8 

Kisitsisit Styrelsen for International Rekruttering og Integration (SIRI) pissarsiaa
pput. 

Apeqqut 4: 
N aalakkersuisut ilisimatitsissutigisinnaavaat suliffeqarfiit / 
inuussutissarsiortut sorliit sulisussaminnik Asiameersunik 
noqqaassuteqartut sorliunerusarnersut? 

Akissut: 
Ukiuni kingullerni arlalinni annerusumik akunnittarfiit, neriniartarfiit asaasullu 
asiameersunik sulisartunik noqqaasarsimapput. Taamaattorli ukiuni kingullerni 
asiameersunik sulisussanik aalisakkerivinniit noqqaasarneq malunnartumik anner
tusiartorsimavoq. 

Apeqqut 5: 
N aalakkersuisut ilisimatitsissutigisinnaavaat N aalakkersuisut 
ilisimasaqarnersut Nunatsinneersut aalajaallutik suliffimminnik paarsisut 
Asiameersunik sulisussarsinikkut suliffimminni soraarsinneqarsimasunik / 
suliunnaarsinneqarsimasunik? 

Akissut: 
Ilisimatitsissutigissavarput kommunit tamarmik tusarniaaffigineqareeraangata 
aatsaallu nanaqavissunik innersuussisoqarsinnaanngikkaangat avataaniit suliartor
tussanik qinnuteqaatit akuerineqarsinnaasarrnata, Inatsisartut inatsisaat malillugu. 

Apeqqut 6: 
N aalakkersuisut ilisimatitsissutigisinnaavaat Asiameersunik 
sulisussarsinikkut Nunatsinneersut aalajaallutik suliffimminnik paarsisut 

eqqorneqannginnissaat pillugu eqqumaffiginninnerlutik imaluunniit 
sulissuteqarnerlutik? 

Akissut: 
Assersuutigalugu 2019-imiit ilinniagaqarsimanngitsunut pIglnnaanngorsaqqi
inermi kaajallaasitaq nutarterneqarpoq, taamaasilluni inuusuttut 18-inik ukioqaler
simasut (siusinnerusukkut 2S-inik ukilinniit killeqartinneqarsimasoq appartin
neqarluni) peqataanissaannut Naalakkersuisut ammaassipput, nunatsinneersunik 
sulisussanik amigaateqarfiusuni suliffeqalersinnaanerannut sapinngisamik sukka
nerpaamik piukkunarsarsinnaallutik. 
Paasissutissat takuuk www.naalakkersuisut.gl /Nutaarsiaassat. 13. februar 2019. 

Aammattaaq nuttarnerulersitsiniarluni aningaasaliissutit Naalakkeruisuniit marlo
riaatinngortinneqarput, taamaasilluni nunaqavissut suliffissaaleqisut najukkanut 
sulisussanik arnigaateqarfiusunut nuussinnaaniassammata, taamaaliornikkullu su
lisut avataaneersut amerlassusaat Naalakkersuisunit annikinnerpaaffissaanitsin
nissaat anguniarlugu. 

